
Mzali Othandekayo 
Uyamukelwa kusifundo: U-Eliya nomfelokazi waseSarefati 

Lomqulu ukunika umhlahlandlela ofanele wokuba ungasethula kanjani lesi sifundo. 

Ungasilungiselela futhi usethule kanjani lesi sifundo 
Nanka amanye amasu ngezansi wokulungiselela nokwethula lesi sifundo: 

Isinyathelo                                                              Okufanele ukwenze         
 
1. 

 
Finyelela ku Webhusayithi ye-New Apostolic Church ngokufaka noma 
ngokuchofoza kusixhumanisi esilandelayo kusuka ku-WhatsApp: 
https://bit.ly/3NACSSHS 
 

 
2. 

 
Qoqa lezizinsiza zokufunda ezilandelayo ukuze uqiniseke ukuthi usihlomele 
lesisifundo: 
• IBhayibheli 
• Isifundo ngefomethi ye-PDF esivele silungisiwe 
• Incwadi yengane yokusebenzela kanye namapensele, amakhilayoni, njll. 
• I-Vidiyo kiliphi okuyisisiza sokufunda esingezekile / isisiza sokufunda 
ongazikhethela ngokuthanda kwakho 
• Ikhathekizimu yemibuzo nezimpendulo (Ikakhulukazi kulesisifundo sesiQinisiso). 
 
Qaphela: 
 
2.1: Isikhathi esifanele sokuthulwa kwalesisifundo, kungemuva kwenkonzo 
yangeSonto ekuseni, ngokuhambisana nesikhathi sesikole sangeSonto ukuze 
kugcinwe inqubo yesikhathi esijwayelekile. 
2.2: Uyacelwa ukuba ugcine isifundo sibe mfushane uma kunokwenzeka, khumbula 
izinga lokunaka kwezingane zethu (gxila esifundweni) - uyazi kangcono ingane 
yakho! 
 
Isikole sangeSonto ngokuvamile asidluli imizuzu engama-45. 
 
2.3: Lesisifundo silungele ibanga le SS 4. 
2.4: Uyacelwa uthinte uThisha wakho we SS 4 uma udinga noma yiluphi usizo 
noma uma udinga ezinye izinsizakufunda kulezi ezingenhla. 

 
3. 

 
Khuleka (bheka umkhuleko osekugcineni kwalomqulu) bese ucela uNkulunkulu 
ukuba akusebenzise njengethuluzi ukwethula isifundo ngendlela Yena afuna 
ukuba usethule ngayo. 

  

https://bit.ly/3NACSSHS

Fundisa lesisifundo sesikole sangeSonto ekhaya 
Ungasilungiselela futhi usifundise kanjani lesisifundo 

Siyaqhubeka nokwabelana ngezeluleko ezithile zokuthi ungasilungiselela futhi usifundise kanjani 
lesisifundo: 

Isinyathelo Okufanele ukwenze         
4 Yenza indawo ilungele ukufundisa engenaziphazamiso lapho wena nengane / 

nezingane nisezingeni elifanayo. 
 
Isibonelo: Hlala phansi ocansini noma eduze kwetafula. 
 

 
5 

 
Funda kulesisifundo. Phinda ufunde futhi isifundo ukuze usiqondisise kahle. 
Bukela lesisifundo sevidiyo kiliphu ukuze uthole ukuqonda okungcono 
ngalesisifundo. 
 

 
6 

 
Zenzele amanothi ngamaphuzu abalulekile ongathanda ukuwakhumbula. 
 

 
7 

 
Yazi inhloso yalesisifundo ingane yakho okufanele siyikhumbule. 

 
8 

 
Yethula lesisifundo enganeni yakho noma uyifundele lenandaba uma uthanda. 

 
9 

 
Khombisa ingane yakho ividiyo bese uphinde ubuyekeze incazelo yayo. 

 
10 

 
Khombisa ingane yakho umsebenzi okufanele iwenze encwadini yayo 
yokusebenzela. 

 
11 

 
Khuleka, noma ucele ingane yakho ukuba ikhuleke bese uphetha isifundo. 

 

Izinsiza zokufunda ezitholakalayo mayelana nokufundisela ekhaya. 
Nazi ezinye izinsiza zokufunda zokungezelela lesisifundo sibe sezingeni leqophelo: 

1. I-WhatsApp. Xoxani ngesifundo se SS 4 nomunye umndeni osifundayo nawo. 

2. Xoxisanani ngesifundo nabanye abazali ukuze uthole ukuchazeleka kahle mayelana nesifundo 
ngaphambi kokuba sifundiswe. 

3. Khululeka ukwenza olwakho ucwaningo ukuze uthole ulwazi olungezekile. 

4. Khuluma noMxhumanisi wesikole sangeSonto webandla lakho noma uThisha bazimisele 
ukukusiza.  

Isifundo 

Isihloko  U-Eliya nomfelokazi waseSarefati 

Umbhalo 
weBhayibheli 

 1 AmaKhosi 17: 6-24 

   
Inhloso yesifundo  Ukholo lwezingane osizweni lukaNkulunkulu luyaqiniswa. 

UNkulunkulu uyaligcina izwi laKhe nezithembiso zaKhe. 
 

Isifundo esifingqiwe: 
● U-Ahabi, inkosi yakwa-Israyeli, wayeshade noJezebeli, indodakazi yenkosi yezizwe 
yaseSidoni futhi waletha onkulunkulu bezwe lakhe, uBhali no-Ashera, kanye nabaprofethi 
babo kwa-Israyeli. Indlu yasebukhosini kanye neningi lama-Israyeli babekhonza 
labonkulunkulu futhi bakhonza izithombe. 
● Umprofethi weNkosi, u-Eliya, waxwayisa abantu ukuthi baphenduke ekukhonzeni uBhali 
futhi balalele uNkulunkulu. INkosi yabe isitshela u-Eliya ukuthi adlulisele umyalezo enkosini u-
Ahabi. U-Eliya waxwayisa inkosi: “Kuphila kukaJehova uNkulunkulu ka-Israyeli engimi phambi 
kwaKhe, akuyikubakho-mazolo namvula kuleminyaka, kuphela ngesilayezo sezwi laMi”. 
● UNkulunkulu wabe esetshela u-Eliya ukuthi acashe emhosheni, ngasemfuleni iKeriti. 
Lapha, wayephephile ekushushisweni nguJezebeli futhi uNkulunkulu wayezomnikeza amanzi 
nokudla. U-Eliya walalela umyalo kaNkulunkulu. Wayephuza amanzi emfuleni namagwababa 
amlethela isinkwa nenyama njalo ekuseni nakusihlwa. 
● Njengoba u-Eliya washo ukuthi kwakungeke kube khona imvula namazolo. Abantu bacela 
usizo kuBhali, kepha umhlaba womisa kakhulu, akubanga nazivuno. Ngisho nomfula iKeriti 
woma nya! UNkulunkulu wabe eseqondisa u-Eliya eSarefati lapho umfelokazi ayomupha 
khona ukudla namanzi. 
● Lapho u-Eliya efika eSarefati, wabona umfelokazi futhi wamcela: “Ake ungilethele 
ingcosana yamanzi esitsheni, ngiphuze, nocezu lwesinkwa esandleni sakho”. Umfelokazi 
waphendula, “Anginasinkwa. Nginofulawa omncane nedlanzana nje lokudla kwami 
nendodana yami.” 
● U-Eliya wamtshela ukuthi angesabi, kodwa akaye ekhaya amenzele iqebelengwane 
lesinkwa bese emva kwalokho abhakele yena (umfelokazi) nendodana yakhe. "UNkulunkulu 
ngeke avumele ufulawa namafutha kuphele ngaphambi kokuba imvula ibuye futhi." 
Umfelokazi walalela badla ndawonye. 
● Kamuva, lapho eya embizeni kafulawa nojeke wamafutha, wabona ukuthi ufulawa 
namafutha awusaswelekile (kawupheli). UNkulunkulu wasifeza isithembiso saKhe, 
kwakungakhathalekile ukuthi basebenzise ufulawa omningi kangakanani namafutha, kepha 
kunalokho okusetshenzisiwe kwabuyiselwa ngokuphindiwe esikhundleni. Ngalesi simangaliso 
uNkulunkulu wabasindisa endlaleni. 
● Esikhathini esithile kamuva, indodana yomfelokazi yagula kakhulu yagcina ngokufa. 
Umfelokzai wabe esememeza ethethisa u-Eliya, wathi: “Nginamsebenzi muni nawe-muntu 
kaNkulunkulu na? Uze’ kimi ukuba kukhumbuleke isono sami nokuba kubulawe indodana 
yami?” U-Eliya wamthatha umfana, wamyisa ekamelweni lakhe, wakhuleka kuJehova. 
● Wabe esezilula phezu kwengane wakhala wathi, "Nkosi ngicela umoya walomfana ubuyele 
kuye." Kwenzeka isimangaliso esikhulu, umfana waqala waphinde waphefumula wavula 
amehlo akhe. Ejabule kakhulu, u-Eliya umyisa kunina. Akawakholwanga amehlo akhe. Lokhu 
okuhlangenwe nakho kwaqinisa ukholo lwakhe kuNkulunkulu. 

Ingabe sisho ukuthini lesisifundo kithina namhlanje na? 
● Bobabili u-Eliya nomfelokazi baluthola usizo lukaNkulunkulu. 
● UNkulunkulu wazigcina izithembiso zaKhe ku-Eliya futhi wamvikela futhi wamnikeza 
amanzi nokudla ngesikhathi sesomiso. 
● Lokho umfelokazi ahlangabezana nakho ngoNkulunkulu kwaqinisa ukholo nokuthembela 
kwakhe kuYe. 
● Nathi, singaluthola usizo lukaNkulunkulu kaninginingi. 
 
UNkulunkulu uzohlala esisiza njalo futhi agcine izethembiso zaKhe, kumele nje simcele 
futhi sithembele kuYe. 
 

 

Eminye imibuzo esingayibuza: 
1. Ingabe kungani uNkulunkulu wanika u-Eliya indawo yokucasha esihosheni na? 
    IMP: Ukumgcina ephephile ekushushisweni nguJezebeli. 
 
2. Ingabe uEliya wakuthola kanjani ukudla na? 
    IMP: Amagwababa amlethela isinkwa nenyama njalo ekuseni nakusihlwa 
 
3. Ingabe uNkulunkulu wamqondisa ngaphi uEliya lapho umfula sewomile na? 
    IMP: ESarefati 
 
4. Ingabe ngubani lowo uNkulunkulu wathi uzonakekela uEliya na? 
    IMP: Umfelokazi 
 
5. Ingabe kwenzekani endodaneni yomfelokazi na? 
     IMP: Wafa futhi uEliya, ngosizo lukaNkulunkulu wambuyisela ekuphileni. 

UMkhuleko kaBaba noMama ngaphambi kwesifundo: 

Nkulunkulu othandekayo, ngiyakubonga ngalolusuku 

Busisa bonke abazali nezingane 

Sengathi singabuzwa ubukhona baKho 

Busisa isifundo esizoba naso 

Sicela usifundise ukukukhonza 

Futhi usisize ukwenza intando yaKho 

Ukuze sikhule sisondele kuWe 

Thumela uJesu azosilanda 

Futhi kwangathi singalungela ukuhlangana naYe 

Amen 

 

Baba siyabonga ngalolu suku. 

Umsebenzi wakho uyiNkosi enhle kakhulu futhi sithi siyabonga ukuthi nathi singaba yingxenye 
yalo msebenzi omuhle kangaka. 

Ngiyabonga ukuthi sikwazi ukusebenzela izingane zethu zangeSonto LangeSonto ngaphansi 
kwalezi zimo. 

Ubusise bonke abazali bethu bezingane nothisha beSonto LangeSonto nomaphi lapho 
behlangana khona ukuze babe nezifundo zabo. 

Ngisebenzise njengamathuluzi ukuletha izwi lakho ezinganeni zethu ukuze izingane zethu ziqonde 
umsebenzi wakho wensindiso. 

Ngegama likaJesu ngithandaza “Amen”  


